9-12 კლასები, ინტერნეტ ოლიმპიადა

გიორგიმ ბაქტერიებზე დაკვირვებისას ერთი უცნაური ტიპის ბაქტერია აღმოაჩინა. იგი როგორც ბევრი სხვა ბაქტერია შექმნიდან (დაბადებიდან) რაღაც დროის გასვლის შემდეგ ორ ნაწილად იყოფა. უცნაურობა ის გახლავთ, რომ გაყოფის შემდეგ გაჩენილი ორი ბაქტერიიდან ერთი მათგანი ერთი საათის გასვლის შემდეგ ისევ ორად იყოფა (ანუ მრავლდება), ხოლო მეორე მათგანი ორი საათის გასვლის შემდეგ იყოფა ორად. რამდენი ბაქტერია იქნება ბოთლში 7 საათის შემდეგ, თუ გიორგი ცარიელ ბოთლში ერთ ასეთ ბაქტერიას მოათავსებს, რომელიც ზუსტად 1 საათში გაიყოფა?
ა) 8


ბ) 21


გ) 34


დ) 64
2. ცოტნემ ახალი რობოტი შექმნა, რომელიც ფერად კვადრატებს ამოიცნობს, უცვლის მათ ფერებს და გადაადგილდება ერთი კვადრატით მარცხნივ ან მარჯვნივ. მაგალითად, იგი მოქმედებს ქვემოთ ნაჩვენები წესების მსგავსად:

თუ იმყოფები წითელ კვადრატზე, გახადე ის მწვანე ფერის და გადადი ერთი კვადრატით მარჯვნივ;

თუ იმყოფები წითელ კვადრატზე, გახადე ის მწვანე ფერის და გადადი ერთი კვადრატით მარცხნივ;

რობოტი იმოქმედებს ისე, როგორც დავაპროგრამებთ. ანუ, შეგვიძლია მას წინასწარ განვუსაზღვროთ წესები, თუ როგორ იმოქმედოს. თავდაპირველად რობოტი დგას უკიდურეს მარცხენა კვადრატზე. იგი ამოიცნობს მის ფერს, მოძებნის წესს, თუ როგორ უნდა იმოქმედოს ამ ფერის კვადრატისათვის, შეცვლის მის ფერს ამ წესის შესაბამისად და გადაადგილება ერთი კვადრატით მარჯვნივ ან მარცხნივ ასევე ამ წესის შესაბამისად. ამის შემდეგ რობოტი გაიმეორებს იგივეს იმ კვადრატისათვის, რომელზედაც აღმოჩნდება და ა.შ. თუ მიმდინარე კვადრატის ფერის შესაბამისი წესი ვერ მოიძებნა, ან თუ რობოტი გავიდა კვადრატების მოცემული ზოლის ფარგლებს გარეთ, მაშინ ის ჩერდება.

რობოტს მიეცა ფერადი კვადრატების შემდეგი ზოლი:

და მოქმედების შემდეგი ოთხი წესი:

რა სახე ექნება მისთვის მიცემულ ზოლს, როცა რობოტი გაჩერდება?

3. საცხობში სააღდგომოდ პასკის ბევრ მყიდველს ელიან. რიგში ძალიან არეულობა რომ არ იყოს, მეპატრონემ რიგში დგომის სპეციალური წესი შემოიღო. მან საცხობის წინ 31 ადგილი მონიშნა, ისინი 1-დან 31-მდე გადანომრა და შემდეგნაირად შეაერთა ხაზებით:

რიგში დგომის წესები შემდეგია:
· საცხობთან მისვლამდე მყიდველს მხოლოდ ხაზებზე შეუძლია მოძრაობა;
· პასკას ყიდულობს 1-ლ ადგილზე მდგომი ადამიანი და რიგიდან მიდის;
· როცა რომელიმე ადგილი თავისუფლდება, მაშინ:
· თუ მის უკან 2 სხვა ადგილი არ არის, მაშინ მას დაიკავებს რომელიმე ქუჩაში გამვლელი (ვინც დაასწრებს);
· თუ ამ ადგილის უკან 2 სხვა ადგილია, მაშინ:
· თუ ორჯერ ზედიზედ მარცხნიდან ამოვიდა მყიდველი ამ ადგილას, მაშინ ამჯერად მარჯვნიდან ამოვა და მისი ყოფილი ადგილი გათავისუფლდება;
· თუ ორჯერ ზედიზედ მარჯვნიდან ამოვიდა მყიდველი ამ ადგილას, მაშინ ამჯერად მარცხნიდან ამოვა და მისი ყოფილი ადგილი გათავისუფლდება;
· თუ ამ ორიდან არცერთი არ სრულდება, მაშინ მარცხნიდან და მარჯვნიდან ვინც დაასწრებს ის ამოვა და მისი ყოფილი ადგილი გათავისუფლდება.
გიორგი დილით საცხობთან ადრე მოვიდა. მაქსიმუმ რამდენი ადამიანის შემდეგ მოუწევს მას რიგი, თუ ის მე-4 ადგილას დგას, 31-ვე ადგილას დგას მყიდველი და ამ 31 ადამიანის გარდა კიდევ ძალიან ბევრი მყიდველი დადის ქუჩაში?
ა) 6


ბ) 12


გ) 18


დ) 24
4. რომის იმპერატორმა გადაწყვიტა კოლიზეუმში წარმოდგენები გამართოს, რათა ომით დაღლილმა ხალხმა განტვირთვა და სიამოვნება შეძლოს. მისი მიზანია ხალხზე რაც [image: image6.png]B




შეიძლება უფრო დიდი შთაბეჭდილება მოახდინოს. იმპერატორს მრჩევლებმა 4 წარმოდგენა შესთავაზეს. ესენია: სპორტული შეჯიბრი, ეტრუსკული ცეკვა, გლადიატორთა ბრძოლა და ლომების ბრძოლა. წარმოდგენების თანმიმდევრობას იმპერატორი ირჩევს. წარმოდგენების მიერ ხალზე მოხდენილი შთაბეჭდილება რიცხვობრივად გამოისახება და იმპერატორისთვის ეს ინფორმაცია ცნობილია:
	წარმოდგენა
	შთაბეჭდილება რიცხვობრივად

	სპორტული შეჯიბრი
	100

	ეტრუსკული ცეკვა
	50

	გლადიატორთა ბრძოლა
	400

	ლომების ბრძოლა
	200


ასევე იმპერატორმა იცის ფორმულა, რის მიხედვითაც განისაზღვრება ხალხზე მოხდენილი შთაბეჭდილება კოლიზეუმში. პირველი წარმოდგენის შემდეგ ეს შთაბეჭდილება ამ წარმოდგენის შთაბეჭდილების რიცხვობრივი მაჩვენებლის ტოლია. ყოველი შემდეგი წარმოდგენის დასრულების შემდეგ კოლიზეუმის მიერ ხალხზე ჯამურად მოხდენილი შთაბეჭდილება ტოლია ამ წარმოდგენამდე არსებული შთაბეჭდილების 40%-ს დამატებული ამ წარმოდგენის შთაბეჭდილების 60%, ხოლო კოლიზეუმიდან გამოსვლისას ხალხი მუდამ ლაპარაკობს პირველ წარმოდგენაზე. ამიტომ, ხალხის არსებულ შთაბეჭდილებას კიდევ დაემატება პირველი წარმოდგენის შთაბეჭდილების 25%. რა თანმიმდევრობით უნდა დაალაგოს წარმოდგენები რომის იმპერატორმა, რათა რაც შეიძლება დიდი შთაბეჭდილება ჰქონდეს ხალხს მიღებული კოლიზეუმიდან გამოსვლის შემდეგ?
ა) ეტრუსკული ცეკვა, სპორტული შეჯიბრი, ლომების ბრძოლა, გლადიატორთა ბრძოლა
ბ) გლადიატორთა ბრძოლა, ეტრუსკული ცეკვა, სპორტული შეჯიბრი, ლომების ბრძოლა
გ) ლომების ბრძოლა, ეტრუსკული ცეკვა, სპორტული შეჯიბრი, გლადიატორთა ბრძოლა
დ) გლადიატორთა ბრძოლა, ლომების ბრძოლა, ეტრუსკული ცეკვა, სპორტული შეჯიბრი

8 თვის ნერსემ ახლახანს დაიწყო ბგერების წარმოთქმა. მან ისწავლა სამი ბგერა: “ბა”, “გა” და “მა”. ნერსეს შეუძლია ამ ბგერების თქმა და ასევე მათი კომბინაციების თქმა. მაგალითად, “ბაგაგა”. რამდენი განსხვავებული სიტყვა შეიძლება თქვას ნერსემ, თუ სიტყვაში შეიძლება იყოს 1, 2 ან 3 ხმოვანი? ზედიზედ 3 ხმოვანზე მეტს ნერსე ჯერ ვერ ამბობს. მის მიერ ნათქვამი სიტყვების მაგალითებია: “ბაბა”, “გა”, “მამა” და ა.შ.
ა) 21


ბ) 27


გ) 33


დ) 39

სალომემ სახლისთვის რობოტი მტვერსასრუტი იყიდა. რობოტი იატაკზე დადის, ჭუჭყს ისრუტავს და თან იატაკს წმენდს. რა ადგილსაც რობოტი გადაუვლის, ის აუცილებლად გაიწმინდება. რობოტი მტვერსასრუტი წრის ფორმისაა რადიუსით 10 სმ, ხოლო გასაწმენდი ოთახის საერთო ფართობი 25 კვადრატული მეტრია. რობოტი გადაადგილდება მუდმივი 5 სმ/წმ სიჩქარით. ვიცით, რომ გუშინ საღამოს მტვერსასრუტმა მთელი ოთახი დაასუფთავა. ამათგან, რომელი არ შეიძლება იყოს რობოტის მიერ დასუფთავებაზე დახარჯული დრო?
ა) 40 წთ

ბ) 45 წთ

გ) 50 წთ

დ) 55 წთ

ნიკამ რობოტების ბიზნესიდან მიღებული 100 000 დოლარის დაბანდება გადაწყვიტა. მან თანხა 10 წლის ვადით უნდა დააბანდოს და შემდეგ ისევ თანხად აქციოს. მას ორი შესაძლო ვარიანტი აქვს. თუ იგი თანხას სრულად განათავსებს საფონდო ბირჟაზე, მაშინ ყოველწლიურად მოსალოდნელია დაბანდებული თანხის 8%-ით ზრდა წინა წლის ღირებულებასთან შედარებით. ხოლო თუ იგი მთელი ამ თანხით თბილისში იყიდის ბინას, მოსალოდნელია რომ ბინის გაქირავებით საშუალოდ ყოველ წელს 3000 დოლარი მოგება დარჩება, ხოლო 10 წლის შემდეგ ბინის ფასი ახლანდელთან შედარებით 30%-ით იქნება გაზრდილი. ამ ორიდან რომელი ვარიანტის არჩევის შემთხვევაში ექნება მეტი თანხა ნიკას 10 წლის შემდეგ, თუ აღნიშნული მოლოდინები გამართლდება?
ა) საფონდო ბირჟაზე განთავსება
ბ) ბინის შეძენა
გ) თანაბარი იქნება
დ) საერთოდ თუ არ დააბანდებს მეტი თანხა ექნება

ქალაქ რომის ერთ-ერთი ტურისტულად ღირსშესანიშნავი ციხესიმაგრის ეზოში 5 ეგრეთ წოდებული “ქუჩის გამყიდველი” შეიპარა. ისინი პროდუქციის გაყიდვას აგრესიულად ცდილობენ და დამთვალიერებლებს არ აცდიან ისტორიული ნაგებობით ტკბობის საშუალებას. ცნობილია, რომ ტურისტი, რომელსაც “ქუჩის გამყიდველები” 3-ჯერ მაინც შეუშლიან ხელს ნაგებობის დათვალიერებაში, აღარასდროს დაბრუნდება ამ ადგილის სანახავად. ვიცით, რომ 1 საათის განმავლობაში 5-დან თითოეულმა “ქუჩის გამყიდველმა” 50 განსხვავებულ ტურისტს შეუშალა ხელი ციხესიმაგრის დათვალიერებაში. სულ ამ 1 საათის განმავლობაში ციხესიმაგრის ტერიტორიაზე 100 ტურისტი შემოვიდა. მინიმუმ რამდენი ტურისტი აღარ დაბრუნდება ამ ადგილის სანახავად “ქუჩის გამყიდველების” მიერ მათი შეწუხების გამო?
ა) 17


ბ) 20


გ) 50


დ) 84

მოცემული გვაქვს 2x7 ზომის მართკუთხა ცხრილი და 7 ცალი ზუსტად ერთნაირი მართკუთხა ფირფიტა ზომით 1x2.

ფირფიტები შეგვიძლია გამოვიყენოთ იმისათვის, რათა მთლიანად დავფაროთ ცხრილი. ფირფიტების მობრუნება დასაშვებია, ხოლო ცხრილზე დადებისას აუცილებელია, რომ ფირფიტის 4-ვე გვერდი ზუსტად დაემთხვეს ცხრილში უჯრათა საზღვრებს. მაგალითისთვის მოცემულია ცხრილის ფირფიტებით დაფარვის ერთ-ერთი ვარიანტი:
ცხრილის რამდენი განსხვავებული დაფარვა არსებობს ფირფიტების გამოყენებით და ზემოთ ჩამოთვლილი წესების დაცვით?
ა) 13


ბ) 16


გ) 18


დ) 21

არდადეგების დროს ნიკამ გულმავიწყი თარჯიმანი რობოტის პროგრამა შექმნა, რომელიც სიტყვებს ინგლისურიდან ქართულად თარგმნის. რობოტს ნებისმიერი სიტყვის თარგმანი სწავლის შემდეგ ზუსტად 59 წუთში ავიწყდება. შეგვიძლია მას გავუგზავნოთ ინგლისური სიტყვა, მან კი მისი ქართული თარგმანი  ეკრანზე უნდა დაბეჭდოს. თუ რობოტს სიტყვის ქართული თარგმანი ახსოვს, მაშინ იგი პირდაპირ ბეჭდავს პასუხს, ხოლო თუ არ ახსოვს, მაშინ იგი უკავშირდება ლექსიკონს და იქ ნახულობს თარგმანს, შემდეგ კი თარგმანს 59 წუთით იმახსოვრებს და ეკრანზე ბეჭდავს. ნიკამ გადაწყვიტა რობოტს გამოცდა მოუწყოს. მან 100 განსხვავებული სიტყვა ამოარჩია ლექსიკონიდან და მორიგეობით უგზავნის მას. მე-100 სიტყვის თარგმნის დავალების შემდეგ ნიკა ისევ 1-ლ სიტყვას უგზავნის რობოტს და ასე აგრძელებს ზუსტად 3 საათის განმავლობაში. ის სათარგმნ სიტყვას ზუსტად 6 წამში ერთხელ გზავნის. გაგზავნილი სიტყვების რა ნაწილს გადათარგმნის გულმავიწყი თარჯიმანი რობოტი საკუთარი მეხსიერების საშუალებით, თუ თავდაპირველად მას არცერთი სიტყვის თარგმანი არ ახსოვს და პასუხებს მუდამ მყისიერად აბრუნებს?
ა) 2/3 


ბ) 4/5


გ) 5/6


დ) 59/60

